
Kari ndha hidaw

Sbiyaw sbiyaw balay, mnsa ka rdrudan alang “ ida niqan dha hidaw ka
karac baraw . Nasi wada priyax ka kingal hidaw do nii mkala ka kingal
hidaw duri, mssriyux thidaw babaw dxgal ka dha hidaw siisa, kiya ni
ungac keeman wana jiyan ka karac.

Maku ini kklai ka ttqian n1 maku meuwic bi ka seejiq, ini khru kana ka
pnegalang ni maku ungac ka uuqun seejiq uri da. Kiya ni mpprngaw ka
seejiq alang ““ uxay balay kida saw nii wah! Ma ta uxay prana hici dhug!
saay ta smbu ka kingal hidaw gaga mkksa baraw karac hug? ” msa.

Kiya ni msseli kana ka seejiq tnealang, pprngaw ssaun dha smbu
hidaw, hici balay pnrngagan dha ga, ida mpgaaw ni pskagul kingal mbbiyax
hiyi risaw, kisa tduwa pstalang buji.

Mmowsa smbu hidaw siida ka risaw o, miyah mhaduc kana ka seejiq
tnealang. Mapa bhniq ni buji ka risaw, seapa towkan bukuy ka kingal laqi.
Siida mquri hruan hidaw mksa ni mksa ka risaw, daan dha gmhak buuc
glahi ka kleelug ndaan dha. Ya wada saw knhnu gqndhyaqan ka knsaan,
wada dha ini klai kida. Ini dhuq na o tna wada kmdudul knrudan na ka risaw
mnbbiyax da. Laqi pnpanan o hi ka kmdudul mbbiyax da. Hiya ka mririh

mowsa smbu hidaw da.

Pnaah hiya siida murux nanaq mquri hhruan hidaw ka hiya. Nigan
kingal jiyax, qulung nii dhuq pucing dgiyaq ni smdalih hidaw ka hiya do,
pklug gisu mkala ni msriyux prdax dxgal qtaan ka dha hidaw. Mbanah ni
kmdudul mkala baraw ka hidaw, ida ini kbiyax ka rdax na ni ini kcilux uri
ka snbu hidaw. Manu ka risaw nii ga naguh mangal ni blbil buji ni Imngu
hidaw, asi ksa “ si-yu! si-yu! si-yu! ” msa mhnang ka buji, wada ksaw
bgihur utux mquri hidaw. Ini b1 ksangay ana ciway ka baga risaw, wada na
asi psnuli ka dha buji smbu hidaw, “ hmuya rmahuq smbu da ” msa ka
Inglungan na.

Ini gbusiyaq do sdara gqtaan ka hiyi hidaw, gisu ul tucing ka dara
hidaw, maku tkkrang qmita buan na hidaw ka risaw. Mntucing hidaw nii o
wada kmdudul mkuung da, mkung ka karac(t) dni snbtan snbta hidaw o
wada maa idas da, pnaah hiya siida ka karac o nigan jiyan ni keeman da.

Brinah miyah alang siida ka mbbiyax o ida bubu qlahi kana ka
kleelug, mkleelu mkan mnhada na hiyi glahi. Dhuq alang ka risaw smnbu

hidaw o, tna mrudan dni tqjian kana ka sneunux na uri da.

